
Nga Tikanga Whakamaori Korero

No te whakamanatanga o te Ture Reo Maori i te tau 1987
ka ara ake i tana moe te mahi nei o te whakamaori korero. Na
te akinga e taua ture i puawai ai te ahumahi whakamaori i nga
tau tata o muri mai, 4, mohoa nei e kaha tonu ana i te rangai
papaho, i te rangai ture me te rangai matauranga. Hei ta Te
Ropt Kaiwhakamaori a-waha, a-tuhi o Aotearoa! e tika ai tétehi
whakamaoritanga me mau tonu te aronga ake o nga korero ake,
a, kia kaua rawa atu te whakaaro e whakariroia, e tapirihia, e
tangohia ranei e te kaiwhakamaori.2 Ahakoa he aha te reo,
ahakoa te momo reo, kei te kaiwhakamaori te haepapa ki te
whakatutuki i téna whainga, engari te kaiwhakamaori tuhinga
pakimaero, ko te watea ona kei te ahua o tana whakamaori i te
tuhinga, ina hoki, kotahi te korero, manomano
whakamaoritanga.

E rua nga tino tikanga hei whainga ma te kaiwhakamaori;
ko tétehi ko te whakaahurea-tauiwi3 i te korero, ara, ko te mau
tonu ki te ahurea me nga aria o te tuhinga ake, ahakoa péwhea
nei te rereké o taua ahurea me aua aria i 6 te reo tuarua. Téna
ko ténei, ko te whakaahurea-maori*4 i te korero, ara, ko te
whakahangai mai i te ahurea me nga aria o te tuhinga ake ki 6
te reo tuarua (Yang, 2010). Ehara noa iho i te whakamaori a-
kupu, engari he whakamaori i te ahurea kia tau ai te noho o te
korero i roto i te reo tuarua. Kati, kia tirohia étehi tauira o mua

1 New Zealand Society of Translators and Interpreters.

me étehi o na tata nei i whakamaorihia mai i te reo Pakeha e
whai ana i énei tikanga whakamaori e rua. Ma te péna e
mohiotia ai me péwhea te kaiwhakamaori tuhinga pakimaero i
énei ra.

Ko te Paipera Tapu te pukapuka kua kaha rawa te
whakamaorihia, huri i te ao. Kua eke tonu ki te 3000 nga reo o
ténei pukapuka (Wycliffe Global Alliance, 2017). No te tau 1827
i taia tuatahitia ai étehi wahanga o te Paipera Tapu i Poihakena.
He mea whakamaori aua wahanga na nga mihingare, na Henry
“Karuwha” raua ko tana teina, ko William “Parata” Williams
(New Zealand Bible Society, 2017). Kei whea ra he tauira i tua
atu i td raua i waiho mai ai hei whakaatu i te tikanga o te
whakaahurea-tauiwi i te korero? Ahakoa he rereké noa atu ta
te Karaitiana titiro ki te ao, i ta te Maori, kaore nga koroua ra i
paku whai ki te whakaahurea-maori i nga korero. Heoi and, he
whainga and ta ngad mihingare i péna ai ratou. Na te péna i ako
ai nga iwi Maori i nga tikanga me nga aria a-ahurea o te
whakapono Karaitiana.

Tekau ma toru tau i muri mai ka riro ma Karuwha raua ko
tana tamaiti, ko Edward Marsh “Eruera Maihi” Williams te Tiriti
o Waitangi e whakamaori i te po kotahi. Ki a au nei, i
whakawhenumihia e raua nga tikanga whakamaori e rua. I te
kowae tuatahi i whakaahurea-tauiwitia te tuhinga i te
whakamahinga o te kupu “kawanatanga” me ona tikanga, a, i
te kowae tuarua i whakaahurea-maoritia te tuhinga i te
whakamahinga o te kupu “tino rangatiratanga” me ona tikanga.
E rua, e rua i te korero i te mana whenua, engari he kupu ke,
he ahurea ké, he aronga ké. Ehara te Tiriti i te tauira pai o te
whakamaoritanga na te kaha o te rereké o te aronga o tétehi
tuhinga i tétehi, engari he whakaatu noa atu ténei i te
poraruraru ka pa pea ki te kaipanui i te whenumitanga o énei
tikanga e rua.

Ko te tuatahi

ki ngad reo e rua (Kratz,

Kowata mai ana te kitea o te matau o te tangata nei ki nga reo
e rua i tana nei mahi. I noho reo rua ai nga tuhinga o aua tau
ra, tae atu ki te pito o te rautau 1800, na nga koroheke
mihingare Pakeha nei, me te aha, i mihia ano ratou me ta ratou
i mahi ai e ngd Maori i nga tau o muri mai. He mihi ténei na
Wiremu Rangihuna ki te tamaiti a Parata, ki a William Leonard

Ko nga Rangatira o te wakaminenga me nga
Rangatira katoa hoki ki hai i uru ki taua
wakaminenga ka tuku rawa atu ki te Kuini o
Ingarani ake tonu atu — te Kawanatanga katoa o o
ratou wenua.

Ko te tuarua

Ko te Kuini o Ingarani ka wakarite ka wakaae ki
nga Rangitira ki nga hapu - ki nga tangata katoa
o Nu Tirani te tino rangatiratanga o o ratou wenua
o ratou kainga me o ratou taonga katoa. (New
Zealand History, 2017)

Ko te tohungatanga o te kaiwhakamaori, kei te matau ona

“Mita Rénata” Williams:

Tétahi o nga tino mahi nunui i mahia e Mita
Rénata ko te whakamaoritanga o nga Karaipiture;
e raua ko tona matua ko Wiremu Wiremu me Te
Manihera hoki. E korero nei nga Maori katoa o Niu
Tirani i ngda Kawenata e rua, Momona, Pikopo,
Weteriana, Perehipitini, Hauhau me éra atu
karangatanga huhua i waenganui i a taua i te
Maori he torutoru pea kei te matau ko Pihopa
Wiremu te tangata nana i whakamaori, i
whakatikatika haere hoki te whakamaoritanga.
Kei whea te tangata reo reka i te Pilhopa mo te
korero i te reo Maori kei runga noa ake tona pai i
te iwi no ratou te reo. (Te Kopara, 1916)

Ko tétehi Pakeha i hau 6na rongo i ana mahi whakamaori ko
George Clarke “Hori Karaka”. No te tau 1824 ka U mai ia ki
Kerikeri, a, ko ia te kaiwhakamaori i te whakawakanga o
Maketth Wharetotara no Ngapuhi i te tau 1842. Ko Maketh te
tangata tuatahi i Aotearoa i taronahia i raro i te ture mona i
kohuru i étehi tangata tokorima (Grover, 1990). [ nga tau o muri
mai i riro ma Hori Karaka te niupepa o Te Karere Maori (1849-
1854) e étita, e whakamaori and hoki. He tipakohanga ténei no
taua niupepa:

LOST

BEWTEEN the “Royal
George” and Mr. Sharp’s
house, Mount Hobson, on

Wednesday, 14th instant, a
PARCEL, containing boys’
clothes.

2 Black Cloth Coats,

2 do. do. Vests,

2 Pairs Black Cloth Trowsers,
2 do. Tweed Trowsers,

2 do. Braces.

Any person bringing the
same to the office of this
paper will be rewarded.

MAHUE NOA

KI TE TI, ki te ara tika atu ra
nei ki Remuera, i te Wenetei,
ite 14 o te Marama, he TAKAI
kakahu tamaiti, ko nga
taonga énei o roto:-

2 Koti Mangu

2 Kouma Mangu

2 Tarau Mangu

2 Tarau kara ké

2 Takawe

Ki te kitea énei mea e te
tangata, a, ka mauria mai ki
te whare o ténei ntGpepa, ka
riro atu he utu.

September 22, 1855 Hepetema 22, 1855.
Maori Messenger -—

Karere Maori, 1855)

(The
Ko te

I konei, kua whakaahurea-maorihia te tuhinga i te ahua o
ta Karaka whakamaori i nga wahi; kei te takiwa o Te Ti
(Newmarket) te hotéra o te “Royal George”, a, kei Remuera (Mt
Hobson) te whare o Mr. Sharp. Na te pénei i mohio ai nga
kaipanui Maori ko whea a whea — he reo ké, he ahurea ké, he
aronga ké. NoO reira, kia hoki ano ki tdku i ki ra, ko te
tohungatanga o te kaiwhakamaori kei te matau 6na ki nga reo
e rua, ka tahi; ka rua, kei te matau ano hoki ona ki nga ahurea
o nga iwi e rua — e rua, e rua he whaitake.

No te tau 1865 ka whakatiiria te Koti Whenua Maori. He nui
nga kaiwhakawa i aua tau i matatau ki te reo Maori, ko te

nuinga hoki o nga kaiwhakawa he mihingare (Boast, 2015).
Mehemea kaore te kaiwhakawa i matatau ki te reo Maori i
whakanohia atu he kaiwhakamaori i roto i te koti, a, ko Charles
Davis “Hare Réweti” tétehi o nga kaiwhakamaori o te
Kawanatanga i te rohe o Tamaki-makau-rau (Ward, 1990). He
tangata i mohiotia nuitia, i paingia nuitia hoki e nga iwi Maori
o taua rohe mona i awhina i nga take hoko whenua, otira, i nga
take Maori katoa (Ward, 1990).

NoO te tau 1881 i oti i a ia étehi o nga tuhituhi a Wiremu
Hakipea te whakamaori, he mea whakaputa i te niupepa o Te
Korimako i te tau 1884. I taua whakaputanga i ata tuhi ia e tika
ana kia tukuna énei whakamaoritanga nana hei whakaaetanga,
hei whakahétanga, hei whakatikatikahanga ranei ma nga
kaipanui Maori. A, kati, me tapiri ano téna ki nga pukenga o te
kaiwhakamaori kua korerotia, ara, te aheinga o te tangata ki te
tuku i tana i mahi ai hei kanohi homiromirotanga ma nga karu
o tétehi atu. Koinei tana whakamaoritanga o tétehi wahanga no6
Othello (3.3.155-161):

GOOD NAME. INGOA PAI.

Who steals my purse, steals Ko ia e keid ana i toku rawa,

trash; E tango ana i te korekore
noa;

‘Tis something, nothing; twas He rawa nei ano, he kore

mine, hoki ra.

‘Tis his, and has been slave to I a au anoé ra hoki, kua riro

thousands; atu mana;

But he that filches from me A, kua roratia ki te mano

my good name Engari ra, ko ia kei te

Robs me of that which not whénako

enriches him, I toku ingoa pai, e muru ana

And makes me poor indeed. I te rawa kaore nei e riro atu

Hei nui mona; ko ahau ia
E, ka rawa kore noa. (Te
Korimako, 1884)

Mo te whakamaoritanga kaore pea he tauira kei runga atu
te mohiotia i te waiata a-motu o Aotearoa. N6 te tau 1878 ka
tono a Kawana Kerei kia whakamaorihia te waiata o God Defend

New Zealand na Thomas Bracken (Te Parakena) i tito, &, i riro
na Thomas Smith i mahi mai, he kaiwhakawa ano ia i roto i te
Koti Whenua Maori i te rohe o Tamaki-makau-rau (Manata
Taonga, 2015). E rima katoa nga whiti o te waiata nei; anei nga
whiti e rua o te timatanga:

God of Nations at Thy feet, E Thowa, Atua

In the bonds of love we meet, O nga iwi, matou ra
Hear our voices, we entreat, Ata whakarangona:
God defend our free land. Me aroha noa.
Guard Pacific's triple star Kia hua ko te pai;
From the shafts of strife and Kia tau to Atawhai;
war, Manaakitia mai

Make her praises heard afar, Aotearoa.
God defend New Zealand.

Ona mano tangata,
Men of every creed and race, Kiri whero, kiri ma,
Gather here before Thy face, Iwi Maori, Pakeha,
Asking Thee to bless this Rupeke katoa,

place, Nei ka tono ko nga hé
God defend our free land. Mau e whakahuri ké,
From dissension, envy, hate, Kia ora marire

And corruption guard our Aotearoa (Te Korimako, 1882)
state,

Make our country good and

great,

God defend New Zealand.

I konei i mate a Smith ki te ata whakarite i tana
whakamaoritanga ki te rangi o te waiata o nga kupu Pakeha,
engari na taua here me tana whai kia noho nga kupu i roto i te
rangi Pakeha i puta pénei mai ai tana whakamaoritanga. Me
mihi te auaha, ahakoa he kupu ké, he korero ke, ko te wairua i
mau tonu me te huarite ano o nga kupu. Hei ta Yang (2010),
mai iho he rite tonu te taupatupatuhia ko éwhea o €énei tikanga
whakamaori te mea tika hei whainga, ko te whakamaori noa iho
i nga kupus, ko te whakamaori ranei i te wairua o te korero.6 I

5 Literal (word-for-word) translation.
6 Free (sense-for-sense) translation.

te nuinga o te wa, e paingia ana te tikanga tuarua nei me he
toikupu, pénei i te waiata nei.

NoO te huringa mai o te rautau 1900 katahi ka tokomaha ake
nga kaiwhakamaori Maori i nga kaiwhakamaori Pakeha. Ko te
reanga ténei i a Ta Apirana Ngata ma, i a Kingi Tahiwi ma, i tae
ki nga kura ki te rapu i te hohonutanga o te matauranga o te
Pakeha, a, ka hono i roto i a ratou te ao Maori me te ao Pakeha.
Ko te tokorua o taua reanga hei korerotanga maku ko Réweti
Kohere raua ko Pei Te Hurinui Jones. Hei ta Kohere, he mahi
ngahau nana “te tuhituhi i nga korero a nga ihumanea o te
Pakeha” (Te Toa Takitini, 1931) I oti i a ia te whakamaori nga
tuhinga huhua a nga tino tohunga tuhituhi o te ao Pakeha.
Koinei tana whakamaoritanga o tétehi korero na Alexander
Pope:

A little learning is a Kia tOpato ki te matauranga

dangerous thing, pakupaku, Kia hohonu te inu,
Drink deep or taste not the ki te kore kaua e pa atu ki te
Pierian spring.” puna o te matauranga. (Te Toa

Takitini, 1924)

Anei ano tétehi na Robert Burns:

The rank is but the guinea’s Ko te ingoa o te tangata e rite

stamp, ana ki te tuhituhi o te moni,
The man’s the gowd for a’ Ko te tangata ané ia te koura
that. aha he aha te aha. (Te Toa

Takitini, 1924)

Kaore kau he whakamarama mo te Pierian Spring mo te
guinea stamp ranei i nga tahuhu korero a te Maori, né ahurea
ké éna korero. He nuku atu i te whakamaori kupu ta Kohere
mahi i énei tauira e rua, he whakamaori tana i te wairua o te
korero, i te ahurea me nga aria o roto i te korero ake kia
maramatia ai i te reo Maori. Engari, kaore te katoa o tona
reanga i whai i téra tikanga. I oti i a Pei Te Hurinui te
whakamaoritanga o Te Tangata Whairawa o Weéniti (The

Merchant of Venice)i te tau 1927. He wa 6na i rite a Jones mahi
ki a Kohere i runga ake nei, engari he wa ano i G ké ia ki te
whakaahurea-tauiwi i te korero kia kore ai e ngaro te ahurea
ake o te tuhinga ake, hei tauira:

I tell you this...When, E korero atu ana ahau ki a koe

started from the Goal, i ténei...
I te timatatanga mai i te Pou
tapu,
Over the flaming shoulders Whiti rawa ma runga i nga
of the Foal pakihiwi wera 6 te Ktao
Of Heav'n Parwin and O te rangi; Na Pawinia raua ko
Mushtari they flung, Mahutari na raua i whiu,
In my predestin’d plot of Te Puehu me Te Wairua ki roto
Dust and Soul i toku Urupa

kua tohuria mai i te Oroko-
timatanga (Fitzgerald & Jones,
1975, p. 81).

He tipakohanga ténei no tana whakamaori i Nga Ripai’aha
a Oma Kai’ama (Rubdiyat of Omar Khayydm). No te reo tawhito
o Pahia énei ingoa o Pawinia raua ko Mahutari. Ki te iwi
Muhirama ko Pawinia te ingoa o Parearau, a, ko Mahutari te
ingoa o Matariki. Mehemea a Jones i whakamahi i nga ingoa
Maori ake o aua whetG kua uru mai he wairua ké, he
whakamarama keé ki te tuhinga, kua kore te korero e noho noa
iho i roto i te ahurea tawhito o te Muhirama, engari kua to6ia
mai nga korero ra ki roto ki te ao Maori. Ma te mau tonu ki nga
ingoa ake o taua ahurea me te kore i whakahangai mai i étehi o
nga korero ki a te Maori e kitea ai té€tehi ao ké atu me tona
ahurea ma roto tonu mai i to tatou reo. Ehara téna i te mahi
takoto noa.

NO muri mai i te momo i énei koroheke i whakamarari haere
nga mahi whakamaori korero, tae noa atu ki te takiwa o te
whakamanatanga o te Ture Reo Maori; i reira ka ara mai ano. I
te tau 1986 i whakamaorihia e Jean Wikiriwhi te pukapuka
pakimaera tuatahi na te Maori i tuhi ki te reo Pakeha, ara ko

Pounamu, Pounamu na Witi Thimaera. I te tau 1995 i
whakamaorihia tétehi and pukapuka nana, ara ko Te Kaieke
Tohora, e Ta Timoti Karetu. Na te mea kei te ahuea Maori ké
énei pukapuka e rua, kaore nga kaiwhakamaori i mate ki te
whiriwhiri i nga tikanga e rua.

I te tau 2015, na Te Haumihiata Mason i whakamaori a
Romea raua ko Hurieta. Koinei te tuarua o nga tuhinga a
Hakipea kia whakamaorihia mai i te timatanga ki te mutunga.
I ata whai a Mason ki te whakaahurea-maori i te tuhinga ake,
a, nana i whakahangai mai te ahurea me nga aria o taua ao
Pakeha o nehe ki 6 te Maori o mua. Hei tauira, i te reo Pakeha
ka puta te korero a Monataku (Montagues) ki a Kapureti
(Capulets) i te timatanga, e whawhai ana raua, “Do you bite your
thumb at me?” Ko te ritenga o ténei mahi o mua i énei ra ko te
whakati pea i te mapere ki tétehi atu. Ko ta Mason whakamaori
mai i taua korero, otira i taua mahi ko ténei na, “E
whakapohane mai ana koe?” He whakaahurea-maori tana i
ténei tuhinga rongonui o te ao Pakeha. Kia ki ake au, nana, na
tana péra i tino marama ai au ki te korero mé Rémeo raua ko
Hurieta.

I ngad tau tata nei kua kitea é€tehi tuatahitanga hei
whakahihitanga ma tatou. Kua whakamaorihia étehi o nga
pakiwaituhi rongonui pénei i a Tarau Porowha (SpongeBob
Square Pants) me Téra Matatoa (Dora the Explorer) e Pania Papa
raua ko Heketti Blake me nga kaiawhina i a raua, a, no ténei
tau tonu nei i whakakitea ai te kiriata tuatahi na Disney ki te
reo Maori, ara ko Moana. E hikaka ana te ngakau, na te mea e
ahu atu ana tatou ki tétehi wahi kaore ano tatou kia pa atu.

Haunga téna, e makaia ana te korero e étehi e mea ana, hei
aha noa iho i whakapau kaha ai ki te whakamaori i nga mahi a
étehi atu, me whakapau ké i 6 tatou kaha ki te whakaputa i a
tatou mahi ake ki te reo Maori tonu. Me péna ka tika, engari me
kaha ake ano hoki nga mahi whakamaori kia nui noa atu nga
matatiki hei toro atu ma te hunga korero Maori. Ma te
whakamaori e ora tonu mai ai ngd mahi a €tehi atu, ma te
whakamaori e hopara ai tatou i te ao whanui ma roto tonu mai

i to tatou reo. Waihoki, he tohu o te reo e ora ana; whakaarotia
ake te nui o nga whakareopakehatanga i roto i nga tau.

Téra te wa i kaha ténei mahi i Aotearoa, na nga mihingare
Pakeha i timata ai, na ratou ano hoki i kawe tae noa atu ki te
huringa mai o te rautau 1900. Katahi ka hapaitia ake e nga
koroheke Maori i puta i nga kura, &, inaianei kua riro ma ténei
reanga e hapai ake. No reira, me tuku patai, he aha ta tatou hei
waihotanga iho ki nga reanga o muri mai? Ko te uaua kei mua
i te kaiwhakamaori tuhinga pakimaero ko te here o te wa; e
pokea kétia ana te nuinga o nga kaiwhakamaori e nga mahi i
roto i te rangai ture, i te rangai papaho me te rangai
matauranga, i te tukunga iho, kaore nei e aronuitia ana nga
mahi ngahau nei i korerotia ra e Kohere.

I tua atu i tena, ko te mahi nui a te kaiwhakamaori tuhinga
pakimaero ko te whiriwhiri me péwhea ra te ahua o te
whakamaori; me péwhea te kaha o te whakaahurea-tauiwi, me
péwhea ranei te kaha o te whakaahurea-maori i nga korero. He
painga 0 nga tikanga e rua: ma te whakaahurea-tauiwi e ako ai
tatou i nga tikanga me nga aria a-ahurea o iwi ké me te ahua o
ta iwi ké titiro ki te ao ma roto tonu mai i te reo Maori; téna, ma
te whakaahurea-maori e kitea ai tétehi korero ndo waho ma roto
ita tatou titiro ki te ao i te mea kua oti nga tikanga me nga aria
a-ahurea te whakahangai me te whakarite mai, ma reira pea e
tau ai te maramatanga ki runga i étehi korero tino tauhou rawa
atu ki ta te Maori titiro.

He whakamarama hei arahi i te kaiwhakamaori kei roto i
nga tauira o mua kua tirohia i ténei tuhinga, engari he korakora
noa iho énei no nga korero katoa kua oti te whakamaori. Ma te
titiro ki énei tauira e kitea ai te péwheatanga; he aha nga tauira
hei whainga, he aha hoki nga tauira kia kaua e whaia atu. Ki a
au nei, ma te horopaki e tohu mai ko téwhea o nga tikanga hei
whainga. Ahakoa péwhea kaore e taea te kore nei i
whakaahurea-maori i te korero, ina hoki, he whakapapa, he
korero, he whakaaro, he ahurea Maori kei roto i nga kupu
Maori. Engari, ma te kaiwhakamaori e whakatau ka péwhea te
kaha o tana t6 mai i te korero ki roto ki te ahurea Maori.

